
Хоёр. Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төсөл батлагдан гарснаар төрийн байгууллагад үүсэх зардлын тооцоо:
2.1.Улсын төсөвт үүсэх шууд зардлыг тооцоолох;
2.2.Нэмэлт зардлыг тооцох.

Гурав. Дүгнэлт  

ХУУЛЬ ТОГТООМЖИЙГ ХЭРЭГЖҮҮЛЭХТЭЙ ХОЛБОГДОН 

ГАРАХ ЗАРДЛЫН ТООЦООНЫ ТАЙЛАН

/Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төсөл/

Нэг.Ерөнхий мэдээлэл
 
Хууль тогтоомжийн тухай хуулийн
 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно” гэж заасны дагуу Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төсөл батлагдсанаар уг хуулийн үйлчлэх хүрээнд хамаарах төрийн байгууллагын үйл ажиллагаанд шинээр үүсэх болон нэмэгдэх зардлыг Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “аргачлал” гэх/-ыг баримтлан зардлын тооцоог хийнэ. 


Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төсөл батлагдсанаар уг хуулийг хэрэгжүүлэх төрийн байгууллагад үүсэх зардал, ачааллыг тооцож, санал боловсруулахад энэхүү тайлангийн зорилго оршино. 

Хуулийн төсөл нь “нэмэлт, өөрчлөлт” хэлбэрээр бичигдсэн байх тул Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуулиар холбогдох төрийн байгууллагын чиг үүргийн хүрээнд зардлын тооцоог гаргасан болно. 
Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төслөөр уг хуулийн хэрэгжилтийг хангах төрийн байгууллагуудад шинэ төрлийн чиг үүргийг нэмэгдүүлээгүй боловч хуулийн төслийн 12 дугаар зүйлийн 3 дахь хэсгийг хүчингүй болгосноор одоо хүчин төгөлдөр мөрдөгдөж буй хуулиар нөхөх олговор авах боломжгүй болсон цагаатгагдсан иргэд тэдний гэр бүлийн гишүүдийн хувьд шүүхэд хандан нэхэмжлэл гаргах эрх үүсэх зохицуулалт тусгагдсан байна. Иймээс дээрх хуулийн 10 дугаар зүйлийн 10.1-д заасан улс төрийн хилс хэрэгт хэлмэгдэгчид олгох нөхөх олговрыг нэхэмжлэх эрх бүхий этгээдэд нөхөх олговор олгохтой холбоотой гарах зардлыг тооцоолсон болно.
ХОЁР. УЛС ТӨРИЙН ХИЛС ХЭРЭГТ ХЭЛМЭГДЭГЧДИЙГ ЦАГААТГАХ ТЭДЭНД НӨХӨХ ОЛГОВОР ОЛГОХ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ХУУЛИЙН ТӨСЛИЙГ ДАГАЛДАН ТӨРИЙН БАЙГУУЛЛАГА БУЮУ УЛСЫН ТӨСӨВТ ҮҮСЭХ ЗАРДЛЫН ТООЦОО
2.2.УЛСЫН ТӨСӨВТ ҮҮСЭХ ШУУД ЗАРДЛЫГ ТООЦООЛОХ:


Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төсөл нь хуулийг хэрэгжүүлэх төрийн байгууллагад шинэ төрлийн чиг үүргийг нэмэгдүүлээгүй боловч улсын төсөвт нөхөх олговор олгохтой холбоотойгоор улсын төсөвт үүсэх зардлыг урьдчилан тооцоолох юм. 

Өөрөөр хэлбэл төрийн аль нэг байгууллагад шинэ чиг үүрэг хүлээлгээгүй тул аргачлалд заасан үе шатыг баримтлахгүйгээр зардлыг тооцоолох юм. 
Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төслийн 12 дугаар зүйлийн 3 дахь хэсэг
“12.3.Нэхэмжлэл гаргах эрх нь энэ хууль хүчин төгөлдөр болсон өдрөөс өмнө цагаатгагдсан иргэдийн хувьд 2020 оны 12 дугаар сарын 31-ний өдрийн дотор, энэ хууль хүчин төгөлдөр болсон өдрөөс хойш цагаатгагдсан иргэдийн хувьд цагаатгасан шийдвэрийг хүлээн авснаас хойш 3 жилийн хугацаанд байна.”-ийг хүчингүй болгохоор заасан байх бөгөөд энэхүү хэсгийн зохицуулалтыг хуулийн хэрэгжилтийн үр нөлөөний тайланд тодорхой дурдсан байна. 

Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төсөл батлагдснаар уг хуулийн 10 дугаар зүйлийн 10.1-д заасан улс төрийн хилс хэрэгт хэлмэгдэгчид олгох нөхөх олговрыг нэхэмжлэх эрх бүхий этгээдэд нөхөх олговор олгохтой холбоотой гарах зардлыг доорх хүснэгтээр үзүүлбэл:
Хүснэгт 1
	
	Хуулийн зүйл заалт
	Нөхөх олговор авах иргэдийн тоо
	Мөнгөн дүн 
	Нийт 

	д/д
	13 дугаар зүйл.Улс төрийн хилс хэрэгт хэлмэгдэгчдэд олгох нөхөх олговрын хэмжээ

	1
	13.1.Улс төрийн хилс хэрэгт холбогдуулан цаазаар авах ял шийтгүүлсэн хэлмэгдэгчийн гэр бүлийн гишүүдэд болон хорих ялаар шийтгүүлсэн хэлмэгдэгчид, хэрэв хэлмэгдэгч нас барсан бол түүний гэр бүлийн гишүүдэд нэг сая төгрөгийн, бусад хэлмэгдэгчид 500000 төгрөгийн нэг удаагийн нөхөх олговор олгоно.
	28 иргэн
	1,000,000₮ 
	28,000,000₮

	2
	13.2.Энэ хуулийн 23.1-д заасны дагуу орон сууц аваагүй улс төрийн хилс хэрэгт хэлмэгдэгчид дараахь нөхөх олговрыг доор дурдсанаар олгоно:

	3
	13.2.1.улс төрийн хилс хэрэгт холбогдуулан цаазаар авах ялаар шийтгүүлсэн хэлмэгдэгчийн эхнэр /нөхөр/, эсхүл хэлмэгдэгчийн төрсөн болон үрчилж авсан хүүхэд, хэлмэгдэгчийг нас барснаас хойш 10 сараас илүүгүй хугацааны дотор төрсөн хүүхдэд 80 сая төгрөг;
	9 иргэн  
	80,000,000₮
	720.000.000₮


	4
	13.2.2.улс төрийн хилс хэрэгт холбогдуулан хорих ялаар шийтгүүлсэн хэлмэгдэгч, хэлмэгдэгч нас барсан бол түүний эхнэр /нөхөр/, эсхүл хэлмэгдэгчийн төрсөн болон үрчилж авсан хүүхэд, хэлмэгдэгчийг нас барснаас хойш 10 сараас илүүгүй хугацааны дотор төрсөн хүүхдэд 40 сая төгрөг.
	26 иргэн 
	40,000,000₮
	1,040,000,000₮



	Нийт мөнгөн дүн
	1,788,000,000₮


Тайланд хуулийн 12 дугаар зүйлийн  12.3 дахь хэсгээр нөхөх олговроос хоцорсон нэхэмжлэгчдийн дэлгэрэнгүй судалгааг хавсаргасан болно.
2.2.НЭМЭЛТ ЗАРДЛЫГ ТООЦОХ:
Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төсөлд иргэн, хуулийн этгээдээс хуульд заасан үүргийг биелүүлэхийн тулд зайлшгүй төлөхөөр хуулиар тогтоосон төлбөр хураамж, тоног төхөөрөмж, материал зэргийг нэмэлт зардал гэсэн ойлголтод хамруулж ойлгох бөгөөд нэмэлт зардал байхгүй байна. 
ГУРАВ.ДҮГНЭЛТ
Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төслийг дагалдан гарах зардлын тооцоог Засгийн газрын 2015 оны 59 дүгээр тогтоолын 4 дүгээр хавсралтаар баталсан аргачлалын дагуу хийв. Хуулийн төсөл нь төрийн байгууллагад шинэ төрлийн үүрэг хүлээлгээгүй тул шинээр захиргааны зардал үүсэхээргүй байна. 
Төрд үүсэх зардлын тухайд хуулийн 13 дугаар зүйлд зааснаар 13.1-ээр 1,000,000 (Нэг сая) төгрөг авах 28 иргэн, 13.2.1-ээр 80,000,000 (Наян сая) төгрөг авах 9 иргэн, 13.2.2-оор 40,000,000 (дөчин сая) төгрөг авах 26 иргэн байгаа бөгөөд нийт 1,788,000,000 (Нэг тэрбум, долоон зуун наян найман сая) төгрөгийн зардал гарахаар байна. 
Төрийн байгууллагын хувьд шинэ чиг үүрэг нэмэгдээгүй тул хүний нөөцийн болон материаллаг зардал үүсэхгүй бөгөөд нөхөн олговор олгоход чиглэсэн шууд зардал үүсэхийг урьдчилсан байдлаар тооцон гаргасан болно. 

Дүгнэвэл Улс төрийн хилс хэрэгт хэлмэгдэгчдийг цагаатгах тэдэнд нөхөх олговор олгох тухай хуульд нэмэлт, өөрчлөлт оруулах тухай хуулийн төслийн зохицуулалтыг судлан үзэхэд хуулийн төсөл батлагдсанаар шинээр үүсэх нэмэлт зардал байхгүй байна. 

-----оОо-------
� “Төрийн мэдээлэл” эмхтгэлийн 2015 оны 7 дугаар сарын 03-ны өдрийн 25 дугаарт нийтлэгдсэн






